
L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 72


L-Erbgħa, 14 ta’ Mejju, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.14 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Claudette Buttigieg, l-Onor. Andy Ellul, Segretarju Parlamentari għad-Djalogu Soċjali, l-Onor. Alex Muscat, u l-Onor. Amanda Spiteri Grech kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 71, li saret fis-7 ta’ Mejju 2025, ġew ikkonfermati.



Fuq talba tal-Onor. Alex Muscat il-Kumitat qabel li l-kjarifika mibgħuta mill-Uffiċċju Nazzjonali tal-Verifika (Dok. 198) li saret referenza għaliha fil-laqgħa preċedenti, rigward żewġ artikli ppubblikati minn Lovin Malta (Dok. 197) u The Shift News (Dok. 196) tintbagħat lill-edituri taż-żewġ portals.


KORRISPONDENZA 

Iċ-Chairman irrifera għal talba għal kjarifika dwar informazzjoni li kienet intbagħtet lill-Kumitat fil-25 ta’ Frar 2025 (Dok. 193 u 194) mis-Segretarju Permanenti fil-Ministeru għall-Wirt Nazzjonali, Arti u Gvern Lokali, is-Sur Kevin Mahoney, u qal li minkejja li kienet intbagħtet tfakkira, din il-kjarifika kienet għadha ma waslitx.  Huwa talab sabiex terġa’ tintbagħat tfakkira oħra dwar dan lis-Sur Kevin Mahoney.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024 (Dok. 171)

Il-Kumitat irriżuma dan l-eżami mis-7 ta’ Mejju 2025.

PERMESS LILL-MIDJA

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

Fis-2.25 p.m. is-Sur Johann Grech, Kummissarju tal-Films, ġie msejjaħ biex jidħol fil-kamra tal-Kumitat u, wara li ngħata l-ġurament, beda jagħti x-xhieda tiegħu.

Waqt ix-xhieda tiegħu, is-Sur Grech ippreżenta lill-Kumitat:

· Artiklu datat 20 ta’ Awwissu 2023, ippubblikat minn The Sunday Times of Malta, intitolat Gladiator film to be given €46m in taxpayers’ money (Dok. 201);

· Artiklu datat 27 ta’ Awwissu 2023, ippubblikat minn The Malta Independent on Sunday, intitolat Spend €40m on patients, not Holywood – MAM president (Dok. 202);

· Artiklu datat 3 ta’ September 2023, ippubblikat minn The Malta Independent on Sunday, intitolat Three new schools, a cancer hospital, major road projects: What €46.7 million can get you (Dok. 203);

· Artiklu datat 2 ta’ Novembru 2022, ippubblikat minn The Times of Malta, intitolat Golden cheques for the silver screen (Dok. 204);

· Rapport imħejji minn Grant Thornton, intitolat Multiplier effect amongst foreign film employees during 2024 (Dok. 205);

· Rapport imħejji mill-Malta Film Commission, intitolat Analysing the Impact of The Film Rebate Scheme in Malta – February 2025 (Dok. 206);

· Tabella li turi l-GDP impact of film production expenditure bejn l-2005 u l-2024 (Dok. 207);

· Tabella li turi t-Total employment effects of film expenditure by type bejn l-2020 u l-2024 (Dok. 208); 

· Tabella li turi t-Total effects of film production expenditure bejn l-2020 u l-2024 (Dok. 209); 

· Tabella li turi l-Economic growth in the film industry bejn l-2005 u l-2024 (Dok. 210); 

· Tabella li turi x-Share of film production expenditure in GDP bejn l-2005 u l-2023 (Dok. 211); u 

· Dokument intitolat Malta Film Facilities Prior to 2017 (Dok. 212).



Is-Sur Grech ġie mitlub jibgħat lill-Kumitat din l-informazzjoni:

· Spjega ta’ għalfejn fis-Supplementary Financial Estimates għas-sena 2024 il-Malta Film Commission kellha approved recurrent estimate ta’ €1.8 miljun meta l-actual recurrent expenditure kien ta’ €8.9 miljun, u kif din iż-żieda ġiet issostanzjata; u

· Breakdown tan-nefqa tal-€560,000 fuq NACE Code 59 li semma waqt l-istess xhieda tiegħu, u l-ġustifikazzjoni għaliha.

Fl-4.04 p.m. meta ċ-Chairman staqsa lis-Sur Grech jekk kienx dispost li jerġa’ jitla’ jixhed, kien hemm oġġezzjoni għal dik id-domanda. 

Wara diskussjoni dwar dan il-punt b’referenza għall-Guide for PAC witnesses u l-ftehim milħuq f’Laqgħa Nru 50 tal-Kumitat tad-9 ta’ April 2024, il-Kumitat qabel li dan il-ftehim kellu jiġi ppubblikat fuq il-website tal-Parlament. (Dok. 213)

Fl-4.17 p.m. il-Kumitat talab lis-Sur Johann Grech u l-istaff tal-Malta Film Commission joħorġu barra mill-kamra sakemm il-Kumitat jieħu deċiżjoni dwar il-punti mqajma. 

Meta ċ-Chairman poġġa għall-vot il-proposta li titwaqqaf id-domanda li s-Sur Johann Grech kienx dispost li jerġa’ jixhed f’laqgħa oħra, il-Kumitat ivvota hekk:

Favur 						Kontra
Onor.						Onor.

Bedingfield Glenn				Bencini Graham 
Ellul Andy 					Buttigieg Claudette			
Muscat Alex					Carabott Darren
Spiteri Grech Amanda

Il-proposta għaddiet u d-domanda ma saritx.


Wara diskussjoni dwar il-proposta tal-Onor. Alex Muscat li l-Kumitat jibqa’ jimxi mal-ftehim li kien intlaħaq fil-Laqgħa Nru 50 tad-9 ta’ April 2024, u ċjoè li xhud jixhed quddiem il-Kumitat għal laqgħa waħda biss, kif dejjem sar minn wara l-ftehim, iċ-Chairman poġġa l-kwestjoni għall-vot.  Il-Kumitat ivvota hekk:

Favur 						Kontra
Onor.						Onor.

Bedingfield Glenn				Bencini Graham 
Ellul Andy 					Buttigieg Claudette			
Muscat Alex					Carabott Darren
Spiteri Grech Amanda

Il-proposta tal-Onor. Alex Muscat għaddiet.

Fl-4.31 p.m. ix-xhud reġa’ ssejjaħ fil-kamra u ġie infurmat bid-deċiżjoni tal-Kumitat li ma kienx se jerġa’ jiġi msejjaħ sabiex jixhed. Huwa ntalab jirtira mill-kamra.




Il-Kumitat qabel li kellu jiltaqa’ informalment sabiex isir ftehim dwar l-ismijiet tat-tliet xhieda li jmiss peress li l-lista ta’ xhieda maqbula kienet ġiet eżawrita.



Fl-4.33 p.m. il-Kumitat ġie aġġornat għal data li kellha tiġi kkomunikata aktar tard. 








						ANNA BRINCAT
						SKRIVANA TAL-KUMITAT

